
intention, qui est le scauoir du parer & du fraper: qui procede des premiers: veu que l’entendement, ayant compris la fin du parer & du fraper, discourt comment cela se puisse faire en diuerses manieres. La seconde Demonstratiue consiste es termes Complex, cest à dire, en termes qui comprennent en eulx plusieurs termes demonstratifs d’eux mesmes: lesquels termes ou vnis en mesure, ou separez en distance, demonstient leur fin: comme d’estre en garde, clos es armes demonstre ou en distance, ou en mesure, ou de la posture, ou contre posture du corps, la fin à laquelle on tend, & quelles sont les choses qu’on peult operer par icelle. Dont on voit de quelle consideration est ceste tant belle science, par les qualitez & termes qu’elle comprend.



Comme doncques elle est de grande dignité. Estant speculatiue reele Mathematique de Geometrie d’Arithmetique, & contenant en soy tant des parties remarquables. Ainsi dis je quelle requiert vne grande bienseance & reputation. Laquelle se demonstre en ce, que ceste science se trouue principalementes courts Royales & des Princes, & es villes plus fameuses & renommees: Ou elle est estudiée & exercée des Barons, Contes, Cheualiers, & aultres personnes de grande qualité. Et ce non pour aultre raison, sinon, que comme elle est noble, excite & enflambe les esprits aux choses grandes & aux actes & emtreprises heroiques: ainsi vn chascun y desire de demõstrer la vertu de son esprit, la valeur & force du ccrps, & la gaillardise & dexterité de sa personne. Elle requiert tousiours vne amiable esgualité, & ne peult souffrir aulcun tort ou oultrage. Elle desire d’estre cognue & entendue: mais ne se monstre point tousiours à toute legiere occasion. Elle fuit la contention auec personnes viles: & ne fait pas tousiours tout ce qu’elle peult; ains se monstre en temps & lieu propre. Elle fuit l’yurõgnerie: fait peu des parolles, chemine auec grauité, & vn oeil vif. Elle ayme l’habit honorable, & est d'amiable & noble conuersation. Et voyci quantà la bienseance & reputation de ceste science.



Quant à l’honneur qui luy est deu, il fault estre aduerty que l’obseruation de toutes les choses susdictes tend à l’honneur d’icelle: Et ne reste quede dire quelle est l’obligation de celuy qui porrel’espee. Nous ne ferons icy mention de ces Duellistes communs quasi infames, lesquels, comme ils or?mal entendu ceste profession, ainsi aussi luy font ils peu d’honneur, l’ayants reduicte en vn si pauure & miserable estat, que comme ilsont non seu ement abandonné coute la vertu requiseen vne noble science, & se sont esloignez de tout discours humain, mais aussi reiecté la craincte de Dieu, pour s’atterrerà leurs malheureux desseings, ainsi aussi ne ieur fert elle à aultre chose, qu’à leur ruine & condamnation.



L’obligation doncques, amys lecteurs, de celuy quis’y exerce, est de l’en seruir en quatre occasions. Premierement pour la Foy: secondement pour la Patrie. Tiercement pour la defense de soy mesme: &

